
e-qaror.gov.uz 09.12.2022

1

2022 - yil 7 - dekabr 409-2-31-Q/22 Olot tuman hokimligi

Olot tumanida umumiy ovqatlanish mahsulotlarini maxsus ajratilgan
joylarda sotish tartibi to‘g‘risida

Oʼzbekiston  Respublikasining“Mahalliy  davlat  hokimiyati  toʼgʼrisida”gi
Qonuni 6, 25-moddalari, Vazirlar Mahkamasining 2003-yil 13-fevraldagi 75-son
qarori  bilan  tasdiqlangan  “Oʼzbekiston  Respublikasida  umumiy  ovqatlanish
mahsulotlarini (xizmatlarni) ishlab chiqarish va sotish qoidalari”ning 23-bandiga
asosan,

QАROR QILАMАN:

1.  Olot  tumanida  umumiy  ovqatlanish  mahsulotlarini  maxsus  ajratilgan
joylarda sotish tartibi ilovaga muvofiq tasdiqlansin.

2. Olot tuman sanitariya-epidemiologik osoyishtalik va jamoat salomatligi
boʼlimi  (Sh.Toshev),  qurilish  boʼlimi  (Z.Qaxxarov)  umumiy  ovqatlanish
mahsulotlarini maxsus ajratilgan joylarda sotish tartibiga amal qilinishi ustidan
nazorat oʼrnatsin.

3. Ushbu qaror “Olot hayoti” gazetasining navbatdagi sonida rasman eʼlon
qilinsin hamda bir ish kuni ichida hokimlikning rasmiy veb-saytiga joylashtirilsin.

4.  Mazkur  qaror  rasman eʼlon  qilingan kundan eʼtiboranuch oy  oʼtgach
kuchga kiradi.

5.  Mazkur qarordan norozi  shaxslar  yuqori  turuvchi organga yoki sudga
shikoyat qilish huquqiga ega.

6. Ushbu qarorning bajarilishini nazorat qilish tuman hokimining oʼrinbosari

(Sh.Hamrayev) zimmasiga yuklansin.

Туман ҳокими Н.Нематова

Olot tuman hokimining
2022 yil 7 dekabrdagi

409-2-31-Q/22-son qaroriga
1-ilova

Olot tumanida umumiy ovqatlanish mahsulotlarini maxsus ajratilgan
joylarda sotish

TАRTIBI

I. Umumiy qoidalar

1. Ushbu tartib Olot tumanida umumiy ovqatlanish mahsulotlari (taomlari)
ayrim turlarini maxsus ajratilgan joylarda sotish tartib-qoidalarini belgilaydi.

2. Ushbu tartibda quyidagi asosiy tushunchalar qoʼllaniladi:

umumiy ovqatlanish mahsulotlari  (taomlari)  ayrim turlari  -  masalligʼi  uy
sharoitida yoki vakolatli organ tomonidan maxsus ajratilgan joylarda tayyorlanib,
ovqat pishirish vositalarida pishiriladigan va sotiladigan donali taomlar (somsa,
blinchik,  cheburek,  manti,  xonim,  sosiskali  kulcha,  fast-fud  va  boshqa  donali
taomlar);

maxsus  ajratilgan  joy  -  faoliyat  yuritish  uchun  belgilangan  tartibda
ajratilgan,  umumiy  ovqatlanish  mahsulotlari  (taomlari)  ayrim  turlari
tayyorlanadigan  va  sotiladigan  joy;

talabgor - uy sharoitida yoki maxsus ajratilgan joylarda ovqatlanish joylarini
tashkil  etmasdan  umumiy  ovqatlanish  mahsulotlari  (taomlari)  ayrim  turlarini
tayyorlash va sotish istagini bildirgan yakka tartibdagi tadbirkor;

maxsus vakolatli organ - tuman hokimligi;

vakolatli  davlat  organlari  -  tuman  favqulodda  vaziyatlar  boʼlimi,  tuman
sanitariya-epidemiologik  osoyishtalik  va  jamoat  salomatligi  boʼlimi,  tuman
qurilish  boʼlimi;

joylashish sxemasi - vakolatli organ tomonidan maxsus ajratilgan joylarning
oldindan tasdiqlangan joylashuvi.

Umumiy ovqatlanish mahsulotlari (taomlari) ayrim turlarini maxsus ajratilgan3.

joylarda ovqatlanish oʼrinlari tashkil etmasdan donali tayyorlash va sotish
xizmati  yakka  tartibdagi  tadbirkor  sifatida  roʼyxatdan  oʼtgan  jismoniy
shaxslar  tomonidan  amalga  oshiriladi.

II. Umumiy ovqatlanish mahsulotlarini (taomlarini) maxsus ajratilgan
joylarda sotish talab va shartlar

 

4.  Talabgor oʼziga tegishli  boʼlgan joyda yoki  tegishli  ijara  shartnomasi
asosida  uy  sharoitida  yoki  maxsus  ajratilgan  joylarda  umumiy  ovqatlanish
mahsulotlari  (taomlari)  ayrim  turlarini  tayyorlash  va  sotish  boʼyicha  xizmat
koʼrsatadi.

5. Ushbu xizmat koʼrsatish faoliyati bilan shugʼullanish uchun ruxsatnoma
talab etilmaydi.

6.  Umumiy  ovqatlanish  mahsulotlari  (taomlari)  ayrim  turlarini,  donali
tayyorlash, pishirish va sotish uchun maxsus ajratilgan joylar yengil konstruktiv
qurilgan va shaharsozlik, sanitariya va yongʼin xavfsizligi normalari va talablariga
javob beradigan, oziq-ovqat mahsulotlarini vaqtincha saqlash, masalliq tayyorlash,
pishirish va personal  shaxsiy gigienasiga rioya etish imkoniyatiga ega boʼlishi
kerak.

7.  Umumiy  ovqatlanish  mahsulotlari  (taomlari)  ayrim  turlarini  maxsus
ajratilgan joylarda tayyorlash va sotishni amalga oshirishning majburiy talablari va
shartlari quyidagilardan iborat:

sanitariya-gigiena normalariga;

yongʼindan saqlanish qoidalariga;

texnika xavfsizligi qoidalariga rioya qilish.

8. Sotuvchi sifatli va yaroqli mahsulotlar sotilishi uchun shaxsan javobgar
hisoblanadi.

9.  Talabgorlar  va  ular  tomonidan  yollangan  xodimlar  qonunchilik
hujjatlarida  belgilangan  tartibda  tibbiy  koʼrikdan  oʼtishlari  lozim.

10. Umumiy ovqatlanish mahsulotlari (taomlari) ayrim turlari uy sharoitida
tayyorlansa ovqat masalliqlari vaqtincha saqlanishi, taom tayyorlanishi, pishirilishi
jarayoni va foydalaniladigan xonalar hamda jihozlar sanitariya qoidalari va gigiena
normalariga muvofiqligi yakka tartibdagi tadbirkorning zimmasiga yuklanadi.

11. Maxsus ajratilgan joylarda maishiy chiqindilarni yigʼish uchun qopqoqli
chiqindi qutilari boʼlishi lozim.

12.  Umumiy  ovqatlanish  mahsulotlari  (taomlari)  ayrim  turlarini
tashkilotlarning kirish  yoʼlaklari,  avtomobil  toʼxtash joylarida,  bozor  va  savdo
kompleksi hududida joylashgan savdo magazinlariga kirish yoʼllariga tutash joylar,
xojatxona, chiqindixonaga 25 metr va undan kam masofada joylashgan hududlarda
tayyorlash va sotishga yoʼl qoʼyilmaydi.

13. Maxsus ajratilgan joylarda umumiy ovqatlanish mahsulotlari (taomlari)
ayrim  turlarini  tayyorlash  va  sotish  davomida  muhandislik-  kommunikatsiya
tarmoqlariga ulanish talabgorlar tomonidan qonunchilik hujjatlarida belgilangan
tartibda amalga oshiriladi.

14.  Ushbu  tartib  asosida  faoliyat  olib  boruvchi  talabgorlarning  soni
cheklanmaydi.

 

III. Yakunlovchi qoidalar

 

15.  Ushbu tartibga rioya etilishini  nazorat  qilish qonunchilik hujjatlarida
belgilangan tartibda vakolatli davlat organlari tomonidan amalga oshiriladi.

16. Ushbu tartib talablarini buzgan aybdor shaxslar qonunchilik hujjatlarida
belgilangan tartibda javobgar boʼladilar.


